ᒋᒌ ᒫᒥᑐᓀᔨᐦᑌᓐ ᐋ ᑳ ᐅᑎᓈᐅᓱᑦ ᒉᒌ ᐅᑎᓈᑦ ᒋᑕᐧᐋᔒᒻ ᐋᐦᑯᓯᔨᓀ᙮
ᐅᑎᓈᐅᓱᓐ ᐧᐄᒋᐦᐄᐧᐁᐧᐃᓐ ᐁ ᐃᐦᑕᑯᐦᒡ ᐊᓂᑌ ᐧᐹᐃᓐᑦ ᓵᐃᓐᑦ-ᔖᕐᓪ ᓂᑐᐦᑯᐃᓂᑲᒥᑯᐦᒡ
ᐊᓐ ᑳᐯᒋ ᐃᔑᓈᑯᐦᒡ ᑲᔦ ᐊᓃᐃᐦ ᒉᐧᑳᔫᐦ ᒉᔅᑌᔨᐦᑖᑯᐦᐧᑳᐤᐦ
2010:  ᐊᓂᑕ ᐊᓐ ᒪᓯᓇᐦᐄᑲᓐ Naître à la Pointe’ ᐁᑯᑦ ᐁ ᐋᔨᒨᑌᒡ ᐊᓂᒌ ᐃᔅᐧᑫᐅᒡ ᑲᔦ ᐯᔭᑯᑌᓅ ᑳ ᐃᐦᑖᐧᑖᐤ, ᐁ ᓂᑐᐧᐁᔨᐦᑕᐦᐧᑳᐤ ᒉᒌ ᐃᐦᑕᑯᓂᔨᒡ ᐅᑎᓈᐅᓲᑲᒥᑯᔫ ᐊᓂᑕ ᐅᑎᐦᑖᐧᐃᓂᐧᐋᐦᒡ, ᐧᐹᐃᓐᑦ ᓵᐃᓐᑦ-ᔖᕐᓪ ᑳ ᐃᓯᓂᐦᑳᑌᔨᒡ᙮ 

2011: ᓂᑐᐦᑯᐃᓐ ᐋᐸᑎᓰᓲᒡ ᒌ ᓂᔥᑐᐧᐄᔫᒡ ᐁᑯᑦ ᑳ ᓂᔥᑯᒧᓈᓅᐦᒡ ᒉ ᐃᐦᑑᑖᑲᓅᐦᒡ Naître à la Pointe’  ᑖᓐ ᐁ ᐃᔑ ᐧᐄᔥᑌᒡ᙮
2016: ᒌ ᒥᔮᑲᓅ ᐊᓐ ᒋᔐᐅᒋᒫᐤ ᓈᑳᓇᐱᔥᑕᐦᒃ ᓂᑐᐦᑯᐃᓐ ᐋᐸᑎᓱᐧᐃᓂᔫ ᐅᑕᐦ ᑰᐯᒃ (MSSS)᙮

2017: ᒌ ᒌᐦᑳᔮᐸᐦᑕᒻ ᐅᔫ ᐊᓐ ᒋᔐᐅᒋᒫᐤ ᓈᑳᓇᐱᔥᑕᐦᒃ ᓂᑐᐦᑯᐃᓐ ᐋᐸᑎᓱᐧᐃᓂᔫ ᐅᑕ ᑰᐯᒃ᙮

2019 (ᑳ ᑕᐧᑳᒋᐦᒡ): ᒌ ᒋᐦᒋᐸᔨᐦᑖᑲᓅ ᐁ ᐅᑎᓈᐅᓱᓈᓅᐦᒡ ᐊᓂᑕ ᐊᓐ ᓂᑐᐦᑯᐃᓂᑲᒥᒄ᙮ 

ᐧᐄᐧᐋᐤ ᐃᔅᐧᑫᐅᒡ ᑲᔦ ᐅᑑᑌᒧᐧᐋᐤᐦ ᒋᑲᒌ ᐧᐃᔦᔨᐦᑕᒧᒡ ᑖᓐ ᐁ ᐃᔑ ᐳᑯᔐᔨᒧᐧᑖᐤ ᒉᒌᔑ ᓇᓈᑲᑐᐧᐁᔨᒫᑲᓅᑦ ᐊᓐ ᐃᔅᐧᑫᐤ ᒣᐧᑳᒡ ᐁ ᑲᓇᐧᐁᔨᒫᐅᓱᑦ ᐲᐦᐄᒻ ᐅᑎᐦᒋᐸᔨᔨᒉ ᒉ ᐧᐋᐱᒫᓱᑦ᙮ ᐊᓂᒌ ᑳ ᐱᒥᐸᔨᐦᑖᐧᑖᐤ ᐧᐋᐱᒫᓱᐧᐃᓐ ᐋᐸᑎᓱᐧᐃᓂᔫ ᒋᔅᑌᔨᒣᐅᒡ ᒥᓯᐧᐁ ᐃᔅᐧᑫᐤᐦ ᑖᐧᐯᐅᒋᔨᒥᑯᒡ ᒫᒃ ᐁ ᒥᔫᐧᐄᒉᐧᐋᐧᑖᐤ᙮  
ᐊᓇᐦᐄᐦ ᐧᐄᒋᐦᐄᐧᐁᐧᐃᓐᐦ ᐁ ᐃᐦᑕᑯᐦᐧᑳᐤ
· ᓈᓈᑲᒋᐦᐋᑲᓅ ᐃᔅᐧᑫᐤ ᐊᓂᑕ ᐁ ᐅᐦᒋ ᒋᐦᒋ ᑲᓇᐧᐁᔨᒫᐅᓱᑦ ᐁᒄ ᐃᔅᑯᑕᒃ ᑳ ᐱᒫᑎᓯᔨᒡ ᑯᐧᑖᔅᒡ ᑑᔥᑌᐤ ᒋᑲ ᓈᓈᑲᒋᐦᐋᑲᓅ ᑲᔦ ᐊᓂᔫ ᐅᑕᐧᐋᔒᒥᔕ; 
· ᐊᓂᒌ ᑳ ᐅᑎᓈᓱᐧᑖᐤ ᒋᑲᒌ ᓂᑑ ᒋᔅᒉᔨᒣᐅᒡ ᒫᓐᐦ ᐃᔅᐧᑫᐤ ᐁ ᑲᓇᐧᐁᔨᒫᓱᔨᒡ, ᒫᒃ ᒋᑲᒌ ᐧᐄᐦᑕᒧᐧᐁᐅᒡ ᑖᓐ ᐁ ᐃᔑ ᓂᑐᐧᐁᔨᐦᑖᑯᓂᔨᒡ ᒉᒌᔑ ᓂᑑ ᒋᔅᒉᔨᒫᑲᓄᔨᒡ, ᒧᔮᒻ ᐲᐦᑌ ᐅᔅᐸᔫ ᐁ ᒪᓯᓈᐅᐦᑎᓂᔨᒡ ᐁ ᓂᑑ ᒋᔅᒉᔨᒫᑲᓅᑦ ᐊᓐ ᐊᐧᐋᔥ, ᒫᒃ ᐅᓯᒎᓐ ᑲᔦ ᐅᒥᐦᒄ ᐁ ᓂᑑ ᒋᔅᒉᔨᐦᑖᑲᓄᔨᒡ, ᒫᒃ ᒉᒌ ᓂᑑ ᒋᔅᒉᔨᒫᑲᓅᑦ ᐁ ᐊᔮᐧᑫ ᐋᐦᑯᓰᐧᐃᓂᔫ ᐅᓃᒋᐦᐄᒄ ᐁ ᐃᐦᑖᔨᒡ ᒉᒌ ᐅᐦᒋ ᐋᔔᐊᔮᑦ, ᒫᒃ ᒉᒌ ᓂᑑ ᒋᔅᒉᔨᒫᑲᓅᑦ ᐊᓂᑌ ᐁ ᐃᔅᐧᑫᐅᑦ ᒫᒃ ᑯᑕᒋᔫ ᒉᐧᑳᔫ ᐁ ᓂᑐᐧᐁᔨᐦᑖᑯᓂᔨᒡ ᒉᒌᔑ ᓂᑑ ᒋᔅᒉᔨᒫᑲᓅᑦ;
· ᐃᐦᑕᑯᓐ ᐊᓂᑌ ᒉᒌ ᒋᔅᑯᑕᒫᓱᑦ ᒉ ᐃᐦᑎᑦ ᐁ ᑲᓇᐧᐁᔨᒥᓱᑦ ᑲᔦ ᒉ ᐃᔑ ᓇᓈᑐᐧᐁᔨᒥᓱᑦ;

· ᐧᐄᒋᐦᒡ ᒫᒃ ᐋᐦᑯᓰᐅᑲᒥᑯᐦᒡ - ᒥᒋᐦᐱᓐ ᐃᐦᑕᑯᐦᒉ ᐊᓐ ᐧᐋᐸᒫᐅᓲᑲᒥᒄ ᐁᑯᑌ ᐊᓂᑌ ᒉᒌ ᐧᐋᐸᒫᐅᓱᑦ ᐃᔅᐧᑫᐤ; 

· ᐃᔅᑯᑕᒃ ᐱᒫᑎᓯᔨᒉᓐ ᐅᑕᐧᐋᔒᒻ ᒋᑲ ᓂᑐᐧᐋᐸᒥᑰ ᓂᑐᐦᑯᐃᓂᔅᐧᑫᐤ ᐊᓂᑌ ᐧᐄᒋᐦᒡ, ᐊᓂᔫ ᑳ ᒌᒋᔑᑳᔨᒡ ᑳ ᐱᒫᑎᓯᔨᒡ, 3 ᒌᔑᑳᐤᐦ ᐁᒄ ᒫᒃ 5 ᒌᔑᑳᐤ ᑳ ᐃᔅᐱᔅ ᐱᒫᑎᓯᔨᒡ;
· ᒋᑲ ᐧᐄᒋᐦᐋᑲᓅ ᒉᒌ ᒥᔫᐸᔨᑦ ᐁ ᓅᔖᓂᐦᐋᐅᓱᑦ᙮

ᓇᒧᐃ ᒉᐧᑳᔫ ᒋᑲ ᐅᐦᒋ ᑎᐸᐦᐄᒉᐤ ᐁ ᓇᓈᑲᒋᐦᐋᑲᓅᑦ, ᒋᔐᐅᒋᒫᐤ ᒌᔑᐦᑲᒻ ᒥᓯᐧᐁ ᒉᐧᑳᔫ ᐃᔅᐱᓐ 1994!

ᐅᑎᓈᓱᐧᐃᓐ 
ᐊᓂᒌ ᑳ ᐅᑎᓈᐅᓱᐧᑖᐤ ᑳ ᐄᑖᐸᑎᓯᐧᑖᐤ ᑰᐯᒃ ᒋᔐᐅᒋᒫᐤ ᓂᑐᐦᑯᐃᓐ ᐋᐸᑎᓱᐧᐃᓂᔫ ᑳ ᓈᓈᑲᒋᐦᑖᔨᒡ ᐁᐅᑯᓐᐦ ᔮᐸᒋᐦᐄᑯᐧᑖᐤ᙮ ᐧᐄᐧᐋᐤ ᒥᔮᑲᓅᐧᐃᒡ ᑌᑲᔥ ᒉᒌᔑ ᓈᓈᑲᒋᐦᐋᐧᑖᐤ ᐃᔅᐧᑫᐤ ᑳ ᑲᓇᐧᐁᔨᒫᐅᓱᔨᐧᑖᐤᐦ, ᐧᐃᔪᐧᐃᔨᐦᒡ, ᐅᒥᑐᓀᔨᐦᒋᑲᓂᔨᐦᒡ, ᐁ ᐃᑕᒪᐦᒋᐦᐅᔨᒡ ᒥᓯᐧᐁ ᐁ ᐃᔅᐱᔥᑎᔨᒡ ᒉᒌᔑ ᒥᔫ ᐊᔮᔨᒡ᙮ ᒨᔥ ᒋᑲ ᐃᐦᑖᐤ ᐁ ᒋᔅᑎᓄᐦᑕᐦᐋᑦ ᐊᓂᔫ ᐃᔅᐧᑫᐤ ᐁᑯᑦ ᒫᒃ ᒉ ᐅᐦᒋ ᒥᔫ ᐧᐄᒉᐅᑐᐧᑖᐤ ᑲᔦ ᐊᓐ ᐃᔅᐧᑫᐤ ᑳ ᑲᓇᐧᐁᔨᒫᓱᑦ ᐁᑯᑦ ᒉ ᐅᐦᒋ ᓯᑲᔅᒉᔨᒧᑦ ᐁ ᑖᐧᐯᐅᒉᔨᒫᑦ ᐊᓂᔫ ᑳ ᓈᓈᑲᒋᐦᐄᑯᑦ᙮ ᐊᓐ ᑳ ᐅᑎᓈᐅᓱᑦ ᐁᒄ ᒫᒃ ᐊᓂᔫ ᑳ ᐧᐄᒑᐸᑎᓰᒥᑯᑦ, ᒣᔑᑯᒻ ᒌᔑᑳᐤ ᑲᔦ ᓃᐧᔖᐤ ᐁ ᒌᐧᑳᓂᐦᑌᑦ ᐧᐋᒡ (ᐲᓯᒧᐦᑳᓐ) ᐯᔭᒄ ᒌᔑᑳᐤ ᐃᐦᑖᐅᒡ ᒉᒌ ᐧᐋᐧᐄᒋᐦᐋᐧᑖᐤ ᐃᔅᐧᑫᐤ ᐁ ᑲᓇᐧᐁᔨᒫᓱᔨᒡ᙮ 
ᓀᐤ ᒦᓐ ᐋᐱᐦᑑ ᐱᐳᓐᐦ ᐃᔥᐱᔥ ᒋᔅᑯᑕᒫᓲᒡ ᐊᓂᑌ ᑳ ᐃᔅᐹᔨᒡ ᒋᔅᑯᑕᒫᒉᐅᑲᒥᑯᐦᒡ ᐊᓂᒌ ᒉ ᐅᑎᓈᓱᐧᑖᐤ, ᐊᓯᑎᓯᓈᓲᒡ ᐊᓂᑌ ᒣᓯᓈᓱᔨᐧᑖᐤ ᐅᑕ ᑰᐯᒃ ᑳ ᐅᑎᓈᓱᔨᐧᑖᐤ ᐃᔅᐧᑫᐤᐦ᙮ ᒋᔅᑯᑕᒧᐧᐋᑲᓄᐧᐃᒡ ᑖᓐ ᒉ ᐃᐦᑎᐧᑖᐤ ᓯᔅᒋᑰᒡ ᐁᑳ ᒥᔫᐸᔨᒉᓐ ᐃᔅᐧᑫᐤ ᒫᒃ ᐊᓂᔫ ᐅᑕᐧᐋᔒᒥᔕ᙮ ᒋᓯᓀ ᐱᒥᐸᔫ ᐁ ᒋᔅᑯᑕᒫᓱᐧᑖᐤ ᐁ ᐅᑎᓈᐅᓱᓈᓄᔨᒡ ᑲᔦ ᐁ ᒋᔅᑯᑕᒫᓱᔨᒡ ᓂᑐᐦᑯᐄᓐᐦ ᑲᔦ ᓂᑐᐦᑯᐄᓂᔅᐧᑫᐤᐦ᙮ 
ᐧᐄᒑᐸᑎᓰᒣᐅᒡ ᑳ  ᓂᑐᐦᑯᐃᓈᐸᑎᓰᐧᑖᐤ᙮ ᐊᓂᔫ ᒫᒃ ᐁ ᐧᐄᒑᐸᑎᓰᒥᑐᐧᑖᐤ ᐊᔦᔅᑯᐧᐃᔫᒡ ᒉᒃ ᐃᔑᓈᑯᓂᔨᒉ ᐃᔅᐧᑫᐤ ᒉᒌ ᐋᐦᒋᑎᔑᐦᐧᐋᑲᓅᑦ ᒉᒌ ᓂᑑ ᒋᔅᒉᔨᒫᑲᓅᑦ ᒫᒃ ᓂᑐᐧᐁᔨᐦᑖᑯᓂᔨᒉ ᓂᑐᐦᑯᐃᓐ ᒫᒃ ᑯᑕᒃ ᐊᐧᐁᔫᐦ ᒉᒌ ᐧᐄᒋᐦᐄᑯᑦ ᓯᔅᒋᑰᒡ ᒉᐧᑳᔫ ᐃᔅᐸᔨᑌ ᐁ ᑲᓇᐧᐁᔨᒫᓱᑦ, ᒫᒃ ᒣᐧᑳᒡ ᐁᐧᐄ ᐧᐋᐸᒫᐅᓱᑦ ᒫᒃ ᐃᔅᑯᑕᒃ ᒌ ᐊᔮᐧᐋᑌ ᐊᓂᔫ ᐅᑕᐧᐋᔒᒻ᙮ 
ᐯᒋ ᐊᔨᒥᐦᐄᓈᓐ!
Midwifery services - ᑳ ᐅᑎᓈᐅᓱᐧᑖᐤ ᐅᒪᓯᓇᐦᐄᒉᐅᑲᒥᑯᐧᐋᐤ 
Pointe-Saint-Charles Community Clinic

1955 Centre street

Montreal, Quebec

H3K 1J1
